
I. Ընդհանուր դրույթներ

1. Սույն իրավական ակտի նպատակն է սահմանել Ինտերնետ ցանցում պետական կառավարման մարմինների պաշտոնական կայքերին (այսուհետ՝ պաշտոնական կայք) ներկայացվող պահանջներն են.
1) տեղեկատվական և տեխնոլոգիական բաղկացուցիչների պահպանման և ապահովման պահանջներ,

2) տեխնիկական և կազմակերպչական բնույթի պահանջները,
3) անվտանգության ապահովման պահանջները:
2. Պաշտոնական կայքը տեղադրվում է պետական կառավարման մարմինների կամ Հայաստանի Հանրապետության օպերատորների (այսուհետև՝ օպերատոր) սերվերներում: Տեղեկատվության տնօրինողին օպերատորը երաշխավորում է սույն նորմատիվ ակտով սահմանված պահանջների պահպանումը:
3. Պաշտոնական կայքում տեղադրված տեղեկատվությունը պետք է լինի հասանելի և անվճար:
4. Պետական կառավարման մարմինը պաշտոնական կայքի միջոցով կարող է մատուցել վճարովի ծառայություններ`
ՀՀ օրենսդրության համապատասխան:
II. Պաշտոնական կայքի բովանդակության պահպանմանը ներկայացվող պահանջները
5.
Պետական կառավարման մարմինները պարտավոր են ունենալ պաշտոնական կայք իրենց գործունեության մասին տեղեկատվություն տրամադրելու նպատակով, պահպանելով հետևյալ պահանջները.

1) համապատասխան հասցեների, պաշտոնական փաստաթղթերի և բլանկների փոփոխությունների հրապարակման միջոցով պետական կառավարման մարմինների գործունեության վերաբերյալ հասարակությանը իրազեկում` ինտերնետ ցանցով:

2) արդիական տեղեկատվության տեղադրում` նշելով փաստաթղթի յուրաքանչյուր հրապարակման և տեղեկատվության արդիականացման ամսաթիվը:

3) ինտերնետ ցանցում անհրաժեշտ տեղեկատվության հարցման և փոխանցման կամ հարցման ենթակա տեղեկատվության տեղադրման համար հնարավորության ապահովում:

4) պաշտոնական կայքում տեղադրված տեղեկատվության հավաստիության արդիականության և հուսալիության ապահովում:

5) պաշտոնական կայքի հասանելությունը և գործունեությունը դժվարացնող ծրագրային ապահովման և տեխնիկական անսարքությունների վերացմանն ուղղված միջոցառումների իրականացում: 

6.
Պետական կառավարման մարմինները իրենց պաշտոնական կայքերում պարտավոր են ապահովել հղումներ իրենց ենթակայության տակ գտնվող կազմակերպությունների և ձեռնարկությունների գործունեության վերաբերյալ տեղեկատվությանը:

7.
Տեղական ինքնակառավարման մարմինները իրենց պաշտոնական կայքերում պարտավոր են ապահովել հղումներ իրենց, ինչպես նաև իրենց ենթակա վարչատարածքային միավորումների և պետական մարմինների գործունեության վերաբերյալ տեղեկատվությանը:

8.
Կառավարության աշխատակազմը ապահովում է Կառավարության պաշտոնական կայքում հղումները այն պաշտոնական կայքերին, որոնց պատասխանատուները պետական կառավարման մարմիններն են:

9.
Պետական կառավարման մարմինները սահմանում են պաշտոնական կայքում տեղադրման տեղեկատվության բովանդակությունը` սույն որոշման և պաշտոնական կայքում տեղեկատվության տեղադրման ստանդարտ պահանջներին համապատասխան:
10.
 Յուրաքանչյուր պաշտոնական կայքում տեղեկատվության հասանելիության ապահովման, արդիականացման և տեղադրման գործընթացի կազմակերպման նպատակով պետական կառավարման մարմնի ղեկավարի հրամանով, որպես պատասխանատու հանդես է գալիս կառուցվացքային ստորաբաժանում կամ կոնկրետ պաշտոնատար անձ: Պետական կառավարման մարմնի իրավասու ստորաբաժանման իրավունքները, պարտականությունները և պատասխանատվությունը, ինչպես նաև պաշտոնատար անձի պարտականությունները սահմանվում են համապատասխան պետական կառավարման մարմնի ղեկավարի հրամանով կամ համապատասխան ստորաբաժանման կանոնադրությամբ:

11.
Պետական կառավարման մարմնի պաշտոնական կայքում` գործունեության առանձնահատկություններից ելնելով, պետք է տեղադրվեն հետևյալ տեղեկատվությունները.

1) պետական կառավարման մարմնի կառուցվածքը, կառուցվածքային և առանձնացված ստորաբաժանումների խնդիրներն ու գործառույթները, իրավաբանական հասցեն, հեռախոսահամարները և այլ ռեկվիզիտներ, աշխատակիցների թվաքանակը, տվյալ պետական կառավարման մարմնին ենթակա կազմակերպությունների վերաբերյալ տեղեկատվություն (իրավաբանական հասցեն, հեռախոսահամարները, վերջինիս կողմից խնդիրների և գործառույթների իրականացման նկարագրությունը, կազմակերպության ստեղծման, վերակազմակերպման և լուծարման, աշխատակիցների թվաքանակի և հիմնական գործունեության վերաբերյալ), պետական կառավարման մարմինների տեղեկատու ծառայությունների հեռախոսահամարները:

2)  պետական կառավարման մարմնների ղեկավարների և նրանց աշխատակիցների վերաբերյալ տեղեկություններ (անուն, ազգանուն, հայրանուն, զբաղեցրած պաշտոն, հեռախոսահամար):

3) տեղեկություններ պետական կառավարման մարմնի կողմից օրենքով սահմանված կարգով այլ իրավաբանական անձանց իր գործառույթների որոշ մասի փոխանցման վերաբերյալ (կազմակերպության անվանումը, իրավաբանական հասցեն (գտնվելու վայրը), հեռախոսահամարները, ֆաքսը և էլեկտրոնային փոստի հասցեն):

4) գործող օրենսդրական և իրավական ակտերի ցանկը, որը հիմք է հանդիսացել պետական կառավարման մարմնի գործունեության համար, 
5) այն նորմատիվ ակտերը, որոնք ընդունվել են պետական մարմնի կողմից` ներառյալ պաշտոնական հրապարակման տեղեկություններ, նորմատիվ ակտում փոփոխություններ ու լրացումներ և պետական մարմնի կողմից ուժը կորցրած նորմատիվ իրավական ակտեր:

6) պետական մարմնի կողմից մշակվող և հանրային քննարկմանը ներկայացվող նորմատիվ իրավական ակտերի և հայեցակարգերի նախագծերի վերաբերյալ տեղեկություն:

7) պետական մարմնի գործունեության վերաբերյալ վերլուծական հաշվետվություններ, զեկույցները և այլ տեղեկատվական հոդվածները:

8) պետական մարմնին ներկայացվող` օրենսդրությամբ և այլ նորմատիվ ակտերով սահմանված, դիմումների և այլ փաստաթղթերի օրինակները, ինչպես նաև նրանց լրացման վերաբերյալ ցուցումներ:

9) քաղաքացիների ընդունելության ժամերի, ինչպես նաև դիմումների ընթացքի վերաբերյալ տեղեկություններ:

10) քաղաքացիների պետական և քաղաքացիական ծառայության թափուր պաշտոն զբաղեցնելու վերաբերյալ տեղեկություններ` պետական և քաղաքացիական ծառայության թափուր պաշտոների ցանկը և պաշտոնի անձնագրով սահմանված պահանջները:

11) պաշտոնական միջոցառումների վերաբերյալ տեղեկությունները, որոնք կազմակերպվում են պետական մարմնի կողմից (նիստեր, ընդունելություններ, մամուլի ասուլիսներ, կոլեգիաներ և այլն) ինչպես նաև պաշտոնական միջոցառումների ժամանակ ընդունված որոշումները:

12) պետական մարմինների պաշտոնատար անձանց, ղեկավարության և պաշտոնական պատվիրակությունների այցերի և աշխատանքային գործուղումների վերաբերյալ տեղեկությունները, պաշտոնական հայտարարությունների և ելույթների տեքստերը, որոնք հրապարակվում են հանրային կառավարման մարմնի ղեկավարության կողմից:

13) պետական կառավարման մարմնի ծրագրերի, նախագծերի, այդ թվում տեխնիկական օգնությունների, պատվիրատուների, կատարողների մասին (անվանումը, նպատակը, հիմնական խնդիրը, պատվիրատուն և գլխադասային կատարողը, ժամկետները, իրացման գլխավոր նպատակները, ծավալները և ֆինանսավորման աղբյուրները) տեղեկությունները:
14)  պետական կառավարման մարմնի բյուջեի պլանավորման և կատարման վերաբերյալ տեղեկությունները:

15) պետական մարմնում իրականացված ստուգումների, ստուգայցների արդյունքների վերաբերյալ տեղեկությունները:

16) պետական կառավարման մարմնի տվյալ ոլորտի գործունեության հիմնական ցուցանիշների և պաշտոնական վիճակագրության վերաբերյալ տեղեկատվությունները:

17) պետական մարմներում գործող տվյալների շտեմարաների, ռեգիստրների և ընդհանուր օգտագործման տեղեկատվական համակարգերի նկարագրություն,  ինչպես նաև ֆիզիկական և իրավաբանական անձանց տրամադրվող տեղեկատվական ռեսուրսների և ծառայությունների ցանկը:
18) տվյալներ մարդկանց կյանքի, առողջության և գույքի սպառնալիքների վերաբերյալ տեղեկություններ, ինչպես նաև շրջակա միջավայրի վիճակի, վտանգավոր և էկոլոգիական աղետների հնարավոր ազդեցության վերաբերյալ:

19) պետական մարմնի կողմից միջազգային կազմակերպությունների հետ համագործակցության վերաբերյալ տվյալներ, ինչպես նաև միջազգային պայմանագրերի և համաձայնագրերի վերաբերյալ տեղեկություններ: 

20) <<Տեղեկատվության ազատության մասին>> ՀՀ օրենքի 7-րդ հոդվածի 3-րդ կետով նախատեսված տեղեկատվություն:

21) այլ օգտակար տեղեկատվություն:

12.
Պետական կառավարման մարմնի պաշտոնական կայքում տեղադրված տեղեկատվությունը պետք է մշտապես նորացվի` կախված տեղեկությունների փոփոխություններից: 

13.
Սույն որոշման 11-րդ կետում սահմանված տեղեկատվություններից բացի, պետական կառավարման մարմնի պաշտոնական կայքում կարող են տեղադրվել այլ լրացուցիչ տեղեկատվություններ: 
14.
Չի թույլատրվում պաշտոնական կայքում տեղադրել օրենքով և այլ իրավական ակտերով սահմանված գաղտնի տեղեկատվություն, ինչպես նաև գովազդային բնույթի տեղեկատվություն: 
15.
Պաշտոնական կայքում տեղադրվող տեղեկատվությունը հրապարակվում է պարտադիր հայերեն լեզվով, իսկ անհրաժեշտության դեպքում նաև այլ լեզուներով:

16. Պաշտոնական կայքում տեղադրված տեղեկատվության (փաստաթուղթ, նյութ) կարգավիճակի և բովանդակության հարցերով պետական կառավարման մարմնի պատասխանատուի վերաբերյալ տեղեկատվությունը նշվում է հատուկ տեքստում (ծանուցում, հղում աղբյուրին), որը պետք է տեղադրվի պաշտոնական կայքի համապատասխան բաժնում կամ հրապարակման կոնկրետ էջում:
17. Պաշտոնական կայքում տեղադրված տեղեկատվությունը պետք է արտացոլի ընթացիկ (իրական) իրավիճակը, ինչպես նաև պետք է լինի արդի և ճշգրիտ: Փաստաթուղթը պետք է պարունակի հետևյալ բնութագրող տեղեկատվությունը.
1) տեղադրման (վերջին թարմացման, ճշգրտման) ամսաթիվը և ժամանակը.

2) կատարողի (հեղինակի) կամ տեղեկատվությունը տնօրինողի մասին տվյալները.

3) համաձայնեցումը, 
4) ծանուցումը, 
5) պայմանները:
18. Պաշտոնական կայքում տեղաադրված նյութերը պետք է պարունակեն հղումներ տեղեկատվության աղբյուրներին, հակառակ դեպքում դրանք կհամարվեն պետական կառավարման տվյալ մարմնի պաշտոնական տեղեկատվություն:
III. Պաշտոնական կայքի վարչարարության կազմակերպումը
19. Պաշտոնական կայքի վարչարարության գործընթացում մասնակցում են հետևյալ սուբյեկտներ.
1) տեղեկատվության բովանդակության պատասխանատու, 

2) տեղեկատվություն տրամադրողներ,
3) տեխնիկա-տեխնոլոգիական ադմինիստրատոր:

20. Տեղեկատվական բովանդակության պատասխանատուն իրենից ներկայացնում է աշխատող կամ պետական կառավարման մարմնի կառուցվածքային ստորաբաժանում, որը նշանակվել է տվյալ մամնի ղեկավարի հրամանով կամ, անհրաժեշետության դեպքում, ստեղծվել է պաշտոնական կայքում տեղեկատվության թարմացման աշխատանքները համաձայնեցնելու և կատարելու նպատակով: Տեղեկատվության բովանդակության պատասխանատուն, որպես կանոն, հանդիսանում է պետական կառավարման մարմնի մամուլի ծառայությունը, կամ հասարակության հետ կապերի համապատասխան ստորաբաժանումը, կամ կառուցվածքային ստորաբաժանման աշխատակիցը, կամ պետական կառավարման մարմնի ղեկավարի որոշմամբ՝ ենթակա կազմակերպությունները:
21. Տեղեկատվական բովանդակության պատասխանատուի գործունեությունը կարգավորվում է համապատասխան պետական կառավարման մարմնի ղեկավարի հրամանով:
22. Տեղեկատվական բովանդակության պատասխանատուն կատարում է.
1) պաշտոնական կայքի զարգացման ծրագրերի մշակում,

2) պաշտոնական կայքի տեղեկատվական աջակցման աշխատանքների     պլանավորում,
3) պաշտոնական կայքում տեղադրելու համար  նյութերի հավաքագրում և մշակում,
4) պաշտոնական կայքում նյութերի տեղադրում և դուրս բերում,
5) համագործակցություն տեղեկատվություն տրամադրողների հետ,
6) պաշտոնական կայքում տեղեկատվության թարմացումների ղեկավարում,
7) պաշտոնական կայքում օգտագործողների կողմից ինտերակտիվ ձևերի լրացման արդյունքում ստացված հարցումների, ինչպես նաև օգտագործողների կողմից էլեկտրոնային փոստով կատարված հարցումների մշակում:
23. Տեղեկատվական բովանդակության պատասխանատուն ապահովում է տեղեկատվական նյութերում ուղղագրական կանոնների պահպանումը, հեղինակային և հարակից իրավունքների ոլորտում օրենսդրության պահանջների կատարումը: 
24.
Տեղեկատվություն տրամադրողները (կառուցվածքային ստորաբաժանումներ) պաշտոնական կայքում տեղադրելու նպատակով ապահովում են իրենց ոլորտի գործունեությանը առնչվող հավաստի և թարմացված տեղեկատվության նախապատրաստումը և փոխանցումը:
25. Տեխնիկա-տեխնոլոգիական ադմինիստրատորը նշանակվում է պաշտոնական կայքի գործունեության աշխատանքների համակարգման նպատակով և իրականացնում է. 
1) պաշտոնական կայքի դիզայնի մշակում սույն որոշման  պահանջներին համապատասխան,
2) պաշտոնական կայքի տեղեկատվության բովանդակության ղեկավարման ծրագրային համակարգի մշակում` տեղեկատվության անվտանգության և սույն որոշման պահանջներին համապատասխան,
3) պաշտոնական կայքի տեխնիկական առանձնահատկությունների և  ղեկավարման պահանջների պահպանման ստուգում, այդ թվում` սերվերին ներկայացվող տեխնիկական պահանջների, տեխնիկական դիզայնին և տեխնիկական ապահովման պահանջների պահպանման ստուգում,
4) ինտերակտիվ ծառայութունների կառավարում,

5) պաշտոնական կայքի գործունեության արդյունավետության գնահատում և ստուգում,
6) պաշտոնական կայքի սպասարկման ծառայությունների որակի գնահատում, 
7) պաշտոնական կայքի համակարգային վարչարարություն և տեխնիկա-տեխնոլոգիական աջակցում,
8) պաշտոնական կայքի գործունեության կայունության և տեղեկատվության անվտանգության ապահովմանն ուղղված ծրագրային-տեխնիկական միջոցառումների համալիր մշակում,
9) պաշտոնական կայքի ֆունկցիոնալ մասի տեխնիկական պահանջների սահմանում և թարմացում՝ տեղեկատվական անվտանգության նորմերին և ֆունկցիոնալ բնութագրիչներին ներկայացվող պահաջներին համապատասխան, 

10) հատուկ տեխնիկա-տեխնոլոգիական սարքավորումների և ծրագրային համակարգերի օգտագործմամբ պաշտոնական կայքի տեղեկատվական-ծրագրային մոդուլների պահուստային պատճենման (back-up) ապահովում:
26. Պաշտոնական կայքի տեխնիկա-տեխնոլոգիական ադմինիստրատորը պատասխանատու է.
1) պաշտոնական կայքի կառուցվածքի փոփոխման համար,

2) պաշտոնական կայքի ընթացիկ տարբերակի պահպանման համար,

3) տեղեկատվության արխիվացման և պահուստային պատճենման համար,
4) տեխնիկական դիզայինի վիճակի և տեխնիկական առանձնահատկությունների  պահանջների պահպանման համար,
5) ինտերակտիվ ծառայությունների բովանդակության ճշգրիտ կատարման համար,
6) միացման տարբեր ռեժիմներով և դիտման տարբեր ծրագրերով օգտվողների հասանելության որակի համար,
7) հղումների համարժեքության համար,
8) ծանրաբեռնված ժամերին տեղեկատվական հարցումների դեպքում պաշտոնական կայքի նորմալ գործունեության ապահովման համար:
27. Ստորաբաժանման ղեկավարը իրավասու է իրականացնել կառուցվածքային ստորաբաժանման մասնագետների միջև պարտականությունների բաշխումը, որոնք պատասխանատու է պաշտոնական կայքի տեխնիկա-տեխնոլոգիական վարչարարության համար:
28. Պաշտոնական կայքի գործունեության խափանման ժամանակ (ծրագրի կամ սարքավորման անսարքություն, ուղիների խափանում, տվյալների շտեմարաների չթույլատրված մուտքի, տվյալների զանգվածների խափանման և այլն) անհապաղ տեղեկացվում է պետական կառավարման մարմնի ղեկավարությանը և ձեռնարկվում են միջոցառումներ պետական կառավարման մարմնի տեղեկատվական ենթակառուցվածքի գործառնության նորմալ ռեժիմի վերականգնման համար:
29. Այն դեպքում, երբ պետական կառավարման մարմինը հնարավորություն չունի ինքնուրույն պահպանել պաշտոնական կայքի տեխնոլոգիական ցանցային ենթակառուցվածքը, ապա այդ պաշտոնական կայքի վարչարարության և տեխնիկական պահպանությունը, պայմանագրային հիմունքներով, կարող են իրականացնել Հայաստանի Հանրապետության մասնագիտացված կազմակերպությունները:

30. Պայմանագրով պարտադիր սահմանվում է պաշտոնական կայքի պաշտպանության միջոցառումները և պայմանները, ցանցային վիճակագրության ներկայացման և կայքի գործունեության կայունության ու հուսալիության վերաբերյալ տեղեկատվության ներկայացման կարգը, ինչպես նաև պահուստային պատճենների պահպանման և կատարման կարգը:

IV. Համատեղելիության պահանջներ
31. Պաշտոնական կայքի բարձր որակի ապահովման, այդ թվում նաև տարբեր բրաուզերների (browser) և տարբեր տեխնոլոգիական պլատֆորմերի հետ համատեղելության` տեղեկատվության համարժեք դիտման հնարավորության նպատակով պաշտոնական կայքը պետք է մշակվի <<Համաշխարհային Գլոբալ Ցանցի Կոնսորցիում>> երաշխավորագրին (World Wide Web Consortium (W3C) (տես. www.w3c.org) համապատասխան:
32. Սահմանափակ հնարավորություններով մարդկանց հասանելիությունը պաշտոնական կայքին ապահովելու համար անհրաժեշտ է կիրառել <<Վեբ կայքերի մատչելիության նախաձեռնություն>> երաշխավորագիրը (Web Accessibility Initiative (WAI) (տես. www.w3.org/WAI/):
33. Պաշտոնական կայքը պետք է թեստավորվի <<Համաշխարհային Գլոբալ Ցանցի Կոնսորցիում>> երաշխավորագրին (W3C) (տես. validator.w3org/) համապատասխան:

34. Պաշտոնական կայքը պետք է ապահովի համարժեք դիտման հնարավորություն համակարգիչների վրա հետևյալ բրաուզերներով. MS Internet Explorer (5.5 և բարձր), Mozilla Firefox (1.5 և բարձր), Opera (7 և բարձր): Դիտման ժամանակ թույլատրելի տարբերությունը պետք է կազմի էջի ընդհանուր ծավալի 5-7%-ը:
V. Պաշտոնական կայքի ոճը և ձևավորումը
35. Պաշտոնական կայքի գրաֆիկական ոճը պետք է արտացոլի պաշտոնական կայքի ստեղծման նպատակը և դրա պատկանելությունը: Տեխնիկական և գեղարվեստական ձևավորման չափորոշիչները պետք է նախատեսված լինեն նախագծային փաստաթղթերում:
36. Պաշտոնական կայքի ձևավորման ժամանակ անհրաժեշտ է պահպանել հետևյալ պահանջները.

1) տարբեր տեսակի տեղեկատվության արդյունավետ բաշխում,

2) պաշտոնական կայքի բաժինների և ենթաբաժինների բովանդակության հասանելիություն` տարբեր կրթական մակարդակ և տեխնիկական նախապատրաստվածություն ունեցող օգտվողների համար,

3) ընկալման տրամաբանության և տեղեկատվության որոնման համապատասխանություն,
4) պաշտոնական կայքի կառուցվածքի և տեղեկատվության տրամաբանական արտացոլում` դիտման տարբեր ծրագրերի և տարբեր թույլատրելիություն ունեցող մոնիտորների համար:
37. Պաշտոնական կայքի գեղարվեստական ձևավորումը պետք է համապատասխանի պետական կառավարման մարմնի կարգավիճակին:

38. Պաշտոնական կայքի գլխավոր էջը պետք է լինի պարզ և հասկանալի, պետք է արտացոլի ամենահրատապ տեղեկատվությունը և տեղեկատվական ռեսուրսների ու ծառայությունների փնտրման ուղղիները:
39. Գլխավոր էջի բաժանվում է 3 մասի:
40. Գլխավոր էջի վերին մաս.

1) Հայաստանի Հանրապետության պետական խորհրդանիշը՝ ձախ անկյուն,

2) պաշտոնական կայքի անվանումը. օրինակ, <<Հայաստանի Հանրապետության տրանսպորտի և կապի նախարարություն>> և ցանցային հասցեն <www.mtc.am>>,

3) փնտրման ուղիները սեղմակներով.

ա) <<Լեզուն>> - լեզուների ընտրության տարբերակները,

բ) <<Կայքի կառուցվածք>> - անցում պաշտոնական կայքի քարտեզին:

41. Գլխավոր էջի միջին մաս.
1) փնտրման ցանկ – ձախ կողմ,
2) նորությունների բաժին - կենտրոնում վերջին իրադարձությունները: Նորությունների բաժնում տեղադրվում է նաև տեղեկատվական բնույթի վերջին համալրումների և փոփոխությունների մասին տեղեկատվությունը,
3) որոնման միջոցները – աջ կողմ, ապահովում է պաշտոնական կայքում տեղեկատվության որոնումը,
42.  Գլխավոր էջի ներքևի մաս. 
լրացուցիչ տեղեկատվություն – այլ տեղեկատվություն, պետական կառավարման մարմնի կարգավիճակի մասին տեղեկատվություն, հեղինակային իրավունքների պաշտպանության մասին տեղեկատվություն:

43. Օգտագործողին երաշխավորվում է.
1) գլխավոր էջի պաշտոնական կայքի սերվերի ցանցային հասցեի (URL) միանշանակ որոշում, 
2) պաշտոնական կայքի յուրաքնաչյուր էջում գլխավոր էջի վերին մասի ցուցադրում,
3) պաշտոնական կայքի ցանկացած ներքին բաժնից գլխավոր էջին, ինչպես նաև ներքին ենթաբաժնից նույն բաժնին անցման հնարավորության ապահովում, 
4) պաշտոնական կայքի ցանկացած ներքին բաժնից լեզվական տարբերակի ընտրության միջոցով անցում պաշտոնական կայքի համապատասխան բաժին,
5) պաշտոնական կայքի յուրաքանչյուր էջում փնտրման ցանկի հասանելիություն:
44. Արգելվում է պաշտոնական կայքի կառուցվածքում օգտագործել այնպիսի հղումներ որոնք դժվարացնում են սերվերի աշխատանքը, ինչպես նաև ձևավորման այնպիսի մեթոդների օգտագործումը, որոնք դժվարացնում են օգտագործողի կողմից փնտրման գործողությունները:
45. Կայքի էջակապմանը ներկայացվող պահանջները.
1) հիմնական տեքստային տեղեկատվությունը տեղադրվում է ԷջԹիԵմԷլ (HTML) տեքստային ֆորմատով,
2) տեքստը արտացոլվում է օգտագործվող գունային ֆոնին համապատասխան,
3) պաշտոնական կայքի մշակման ժամանակ թույլատրվում է օգտագործել տեղեկատվական նյութերի արտացոլման կոդ և հավաքման տառանիշեր. GHEA Grapalat, GHEA Mariam, Arial, Times New Roman, Sylfaen, Courier (Courier New), Tahoma, Verdana:  
4) գլխագրերում հարկավոր է խուսափել շեղատառերի օգտագործումից,
5) հարկավոր է խուսափել տեքստի ընդգծումից, քանի որ այն կարող է հասկացվել որպես հղում,
6) տեքստային նյութերը ներկայացվում են DOC կամ PDF ֆորմատներով,
7) աղյուսակների տեղադրման ժամանակ օգտագործվում է XLS ֆորմատը,
8) գրաֆիկական նյութերը ներկայացվում են GIF, JPG (JPEG) կամ PNG ֆորմատներով,
9) տեսանյութերը ներկայացվում են WMV, MPEG կամ AVI ֆորմատներով,
10) լսողական նյութերը ներկայացվում են MP3 կամ WAV ֆորմատներով,
11) <<Macromedia Flash>>-ով մշակված նյութերի տեղադրման դեպքում օգտագործվում է SWF ֆորմատը,
12) արխիվային նյութերի տեղադրման ժամանակ օգտագործվում են ԶԻՊ (ZIP) կամ ՌԱՌ (RAR) ֆորմատները, 
13) հարկավոր է խուսափել կայքում խոշոր պատկերների տեղադրումից, պատկերի գծային չափորոշիչները (բարձրություն և լայնություն, դիրքային բնութագրիչներ) պարտադիր կարգով նշվում են էջի HTML կոդում և չպետք է գերազանցեն 500x350 պիքսելը,
14) գրաֆիկական նյութերը պարտադիր կարգով ուղեկցվում են այլընտրանքային տեքստերով: Այլընտրանքային տեքստերը պետք է լինեն հասկանալի, բայց չպետք է գերազանցեն 100 նիշը,
15) այն գրաֆիկական նյութերը, որոնք միաժամանակ իրենցից ներկայացնում նաև հղումներ, պարտադիր կարգով ուղեկցվում են այլընտրանքային տեքստերով,
16) պետական կառավարման մարմնի պաշտոնական խորհրդանիշը նկարագրող այլընտրանքային տեքստը հանդիսանում է պարտադիր պայման պաշտոնական կայքի հիմնական լոգոտիպի համար,
17) տեղեկատվությունը պետք տեղադրվի այնպես, որ բրաուզերի պատուհանում տեղեկատվությունը արտացոլվի` անկախ օգտագործողի մոնիտորի հնարավորություններից:

46. Պաշտոնական կայքի բոլոր բաժինները պետք է արտացոլեն հստակ հասցեներ` հասցեագրող վահանակի վրա: Արխիվացաման և փնտրման համակարգերի հասցենները պետք է լինի մշտական և ոչ դինամիկ (շարժական):  
47. Պաշտոնական կայքում տեղեկատվությունը պարտադիր տեղադրվում է հայերեն, իսկ անհրաժեշտության դեպքում այլ լեզուներով: 

48. Պաշտոնական կայքի լեզվային տարբերակը որոշվում է հետևյալ աղյուսակով`

	Լեզվի ցուցիչ
	Լեզվի անվանումը

	arm

	Armenian

	ru

	Russian

	en

	English

	fr

	Francais

	de

	Deutsch

	es

	Espanol


Մկնիկի ուղղորդման ժամանակ, ցուցիչը արծարծում է լեզվային տարբերակի լրիվ անվանման այլընտրանքային տեքստը: 

49. Անհրաժեշտ է ապահովել պաշտոնական կայքի ամբողջ բովանդակության նկատմամբ փնտրում, առանց կառուցվածքը հաշվի առնելու: Որպեսզի պաշտոնական կայքի այցելուն սկսի փնտրումը, նա պետք է նշի առնվազն չորս թիվ կամ տառ: Փնտրման արդյունքը տրվում է վերնագիր կայքի տեսքով, որը իր մեջ պարունակում է այն բառը, որը պատասխանում է փնտրման չափորոշիչին: Էջերի վերնագրերը հանդիսանում է հղումներ այդ էջերի համար: 

50. Պաշտոնական կայքի ենթակառուցվացքի արդյունավետության և  շարժունակության բարձրացման նպատակով անհրաժեշտ է կիրառել ծրագրավորման լեզուներ, որոնք հնարավորություն ունեն ստեղծելու շարժական HTML-էջեր (PHP, JSP, ASP), XML տվյալների մեկնաբանման ֆորմատներ,  ինչպես նաև (CSS) էջի վրա օբյեկտների արտացոլման և ֆորմատավորման տեխնոլոգիաներ: 

51. Պաշտոնական կայքի բոլոր էջերում մետատեղեկությունը տեղադրվում է HTML- ծածկագրով:

52. Որպես կանոն մետատվյալների ստանդարտ հավաքածուն իր մեջ ներառում է.

1) վերնագիր (պաշտոնական կայքի էջի, բաժնի, ենթաբաժնի անվանումը, էջի վերնագիրը),
2) հեղինակի վերաբերյալ տեղեկատվություն (պաշտոնական կայքի, էջի և բովանդակության մշակող),
3) բանալիային բառեր (հետաքրքրության ոլորտ) պաշտոնական կայքի/էջի),
4) նկարագրություն (էջի/բովանդակության տեքստային նկարագրություն),
5) ամսաթիվ (կայքի ստեղծման ամսաթիվ, վերջին թարմացման ամսաթիվ)
6) խմբագիր (կազմակերպությունը, սուբյեկտը, որը պատասխանատու է տեղեկության տեղադրման համար),
7) ռեսուրսի տեսակ (ներառված տեղեկատվության տեսակ` նորություններ, հապավումներ և այլն),
8) ձևաչափ (պաշտոնական կայքի/էջի ցուցադրման համար անհրաժեշտ սարքավորուման և ծրագրային ապահովման որոշման համար տվյալների ձևաչափ),
9) ցանցային հասցե (URL), 

10) լեզու,
11) տվյալ ռեսուրսի կապը այլ ռեսուրսների հետ,
12) ծանուցում (իրավաբանական պայմաններ) հեղինակային իրավունքների վերաբերյալ:
53. Էջի գրաֆիկական էլեմենտները և ֆոնի գույնը, այդ թվում դաշտերի գույնը պետք է ստեղծվեն ստանդարտ գունային երանգների օգտագործմամբ (256): Բացառություն են կազմում JPEG արտացոլումները:

54. Պաշտոնական կայքի քարտեզը իրենից պետք է ներկայացնի հիերարխիկ կառուցվացք և ունենա ոչ ավել քան 3-4 ընդգրկված մակարդակներ:

VI. Պաշտոնական կայքի գործունեության և հուսալիության վերաբերյալ պահանջներ

55. Համացանցում պաշտոնական կայքի հուսալիության և գործունեության  ցուցանիշները որոշվում են հետևյալ կերպ.

1) օրվա մեջ 24 ժամյա գործունեություն, շաբաթական 7 օր: Պաշտոնական կայքի գործունեության դադարը տեխնիկական ապահովության պլանավորման առումով չպետք է գերազանցի ամսեկան 3 ժամ,

2) պաշտոնական կայքի էջի բացման արագությունը, միջին օրվա հաճախականության առումով որոշվում է ելնելով տվյալ սերվերի վերազինման և ծրագրային ապահովման չափորոշիչներից, որը չպետք է գերազանցի 5 վարկյանը, այդ դեպքում թույլատրելի ժամանակը կազմում է 0,6-0,8 վարկյան (ելնելով պաշտոնական կայքի այցելուների քանակից` օրվա և ամսվա հանրագումարը):
3) ավտոմատ թույլատրում սխալ (404-փաստաթուղթը չի գտնվել): Տվյալ էջը պետք է պարունակի տեղեկատվական տարրեր` հաղորդագրություն սխալի վերաբերյալ և հղում պաշտոնական կայքի քարտեզին: Սխալ լրացման դեպքում պետք է հայտնվի հաղորդագրություն դաշտի սխալ լրացման վերաբերյալ, ինպես նաև ճիշտ տվյալների օգնության վահանակ:

4) HTML- դաշտերում օգտագործողի կողմից տվյալների լրացման դեպքում հնարավոր սխալներից պաշտպանություն:
VII. Պաշտոնական կայքի տեղեկատվական բովանդակության ղեկավարման համակարգ
56. Տեղեկատվական լրացման ղեկավարման համակարգը պետք է ապահովի.

1) լիազորված անձի կողմից տեքստային և գրաֆիկական տեղեկատվության հնարավոր մուտքագրում, խմբագրում և ջնջում,
2) պաշտոնական կայքի ցանկի փոփոխման հնարավորություն, այդ թվում բաժինների և ենթաբաժինների ոչ պակաս քան 3 մակարդակի միացում,
3) պաշտոնական կայքի յուրաքանչյուր բաժնի մոդելի կառուցման որոշում, 

4) առնվազն 2 լեզվային տարբերակների ապահովում, սիմետրիկ կամ ոչ սիմետրիկ:

5) պաշտոնական կայքի տարբեր օգտագործողների խմբերի որոշման հնարավորություն, որոնք ունեն պաշտոնական կայքի ֆունկցիոնալ էլեմենտների, կառուցվածքի և տեղեկատվության նկատմամբ ստեղծելու, փոփոխելու, ջնջելու, տեղադրելու իրավունքներ: Օգտագործողների նվազագույն խմբեր` 

ա)ադմինիստրատոր-ունի բոլոր իրավունքները համակարգի նկատմամբ,

բ)խմբագիր- ունի տեղադրվող տեղեկատվության հավաքագրման և ճշգրտման իրավունք, 

գ)հրապարակման խմբագիր-իրավունք ունի պաշտոնական կայքում տեղադրել խմբագրի կողմից մշակված տեղեկատվությունը, ինչպես նաև` ջնջել և փոփոխել,
դ)այցելու- իրավունք ունի պաշտոնական կայքում ընթերցել տեղեկատվություն:
6) գրանցման գրառումների համակարգում (լոգո) բոլոր գործողությունների վերահսկման հնարավորություն, ինչպես նաև համակարգից յուրաքանչյուր օգտվողնեի գործողությունների վերահսկում:

7) պաշտոնական կայքի տեղեկատվության լրացման լրիվ արխիվացման հնարավորություն (back-up), ինչպես նաև ծրագրային անբողջական ընթացակարգերի վերականգման առկայություն:
57. HTML ֆորմատի փոփոխության ներկայացվող պահանջները: HTML ֆորմատի փոփոխությունը ենթադրում է CSS պաշտոնական կայքի համար օգտագործվող  ստանդարտ մոդելների և տեղեկատվական էլեմենտների արտաքին տեսքի փոփոխություն: Փոփոխման ենթակա են տեղեկատվական էլեմենտների այն բնութագրիչները, որոնց համար նախատեսված են փոփոխությունները: 

58. Կառուցվածքի փոփոխությանը ներկայացվող պահանջները: Կառուցվածքի փոփոխության ենթադրում է կայքում փոխադարձ կապված տեղեկատվական էլեմենտների բնութագրիչների փոփոխման հնարավորություն:

59. Տեղեկատվական էլեմենտների մոնիպուլյացիաներին ներկայացվող պահանջները: Անհրաժեշտ է ունենալ հնարավություն իրականացնելու հետևյալ մոնիպուլյացիաները յուրաքանչյուր ենթաբաժնի տեղեկատվական էլեմենտների հետ.

1) բնութագրման փոփոխություն` անվանում և ծանուցում,
2) լրիվ նկարագրման HTML տեքստի փոփոխություն,
3) կապ մյուս գործառնական էլեմենտների հետ (այլ տեսակի տեղեկատվական էլեմենտներ, ֆայլեր, ինտերնետ ռեսուրսներ, ինչպես նաև պաշտոնական կայքի ներքին էջ),
4) կայքի կառուցվածքի (մոդելի) ձի փոփոխություն:

60. Տեղեկատվության ապահովման նպատակով տվյալները համակարգում կարող են պահպանվել 2 եղանակով` վեբ սերվերում առանձին ֆայլերի տեսքով կամ տվյալների բազայում: Տեղեկատվական կառուցվածքային ֆայլերի պահպանության համար խորհուրդ է տրվում օգտագործել XML ֆորմատը (որպես կանոն բացառություն է համարվում HTML ֆորմատի օգտագործումը):

61. Օգտագործողների համար ձեռնարկը կամ օգտագործման ձևը պետք է նկարագրի պաշտոնական կայքի տեղեկատվական բովանդակության ղեկավարման համակարգի բնութագիրը և հնարավորությունները: Ձեռնարկը կամ օգտագործման ձևը պետք է իր մեջ ներառի հետևյալ բաժինները.

1) պաշտոնական կայքի չափորոշիչների կարգավորիչները,
2) տեղեկատվական բովանդակության ղեկավարման համակարգի գործողությունները,
3) վեբ սերվերի կազմաձևումը (կոնֆիգուրացիա):

62. Օգտագործողի ձեռնարկը կամ օգտագործման ձևը պետք է հասանելի լինի էլեկտրոնային տարբերակով:

VIII. Տեղեկատվության պաշտպանություն ընդհանուր պահանջները
63. Պաշտոնական կայքի ղեկավարման և գործունեության ապահովման ժամանակ  պետական կառավարման մարմինները ղեկավարվում են տեղեկատվական անվտանգության և տեղեկատվության պահպանման ապահովման ոլորտի գործող օրենսդրությամբ և ազգային ստանդարտներով:

64. Այն դեպքում երբ պաշտոնական կայքի ստեղծման և սպասարկման գործառույթները պետական կառավարման մարմինների որոշմամբ իրականացնում են այլ կազմակերպություններ, ապա այդ կազմակերպությունները պարտավոր են ապահովել սույն որոշմամբ սահմանված անվտանգության մակարդակ: 

65. Պետական կառավարման մարմինները պաշտոնական կայքի ստեղծման և սպասարկման ժամանակ իրականացնում են հետևյալ միջոցները.

1) տեղեկատվության արգելափակման, պատճենահանման, փոփոխման և ոչնչացման նկատմամբ չթույլատրված գործողությունների վերաբերյալ,  ինչպես նաև տեղեկատվական-հեռահաղորդակցական ենթակառուցվածքներին անօրինական միջամտություն վերաբերյալ զգուշացում,
2) տեղեկատվության մշակման և արտադրության, ինչպես նաև տեղեկատվական համակարգերի, տեխնոլոգիաների և ապահովման միջոցների օգտագործման ժամանակ սուբյեկտների իրավունքները պաշպանություն:

66. Պետական կառավարման մարմինները պաշտոնական կայքի մշակման, ղեկավարման, տեղեկատվական-հեռահաղորդակցական ենթակառուցվածքների և տեղեկատվական համակարգերի շահագործման ժամանակ պարտավոր են ապահովել քաղաքացիների անհատական տվյալները գաղտնիության իրավունքը:  
67. Պաշտոնական կայքի գործունեությունը իրականացվում է տեղեկատվական համակարգի միջոցով` ապահովելով պաշտոնական կայքի տեղեկատվական ռեսուրսների թարմացման և հասանելիության գործընթացը: Պաշտոնական կայքի պաշտպանության ապահովման նպատակով ստեղծվում է տեղեկատվական անվտանգության կառավարման համակարգ (ՏԱԿՀ), որը տեխնիկական ու ծրագրային միջոցներով և կազմակերպչական ընթացակարգերի համակարգման հետ միասին իրականացնում է տեղեկատվության պաշտպանությունը:

68. Կառավարման տեղեկատվական համակարգի անվտանգության ստեղծումը իրականացվում է տեղեկատվության պաշտպանության և անվտանգության ապահովման ոլորտում գործող օրենսդրության, ազգային ստանդարտների և սույն որոշման համաձայն:

69. Պաշտոնական կայքի ստեղծման և շահագործման բոլոր փուլերում տեղեկատվության պաշտպանությունը իրականացվում է անվտանգության ապահովման պլանին համապատասխան, որը հաստատվում է ՏԱԿՀ ադմինիստրատորի կողմից, իսկ այն դեպքերում երբ պաշտոնական կայքի ստեղծման և ղեկավարման գործողությունները իրականացվում են այլ կազմակերպություններ, ապա անվտանգության ապահովման պլանը համաձայնեցվում է պատվիրատու կազմակերպության հետ: Անվտանգության ապահովման պլանը պետք է մշակվի ՀՍՏ ԻՍՕ/ԻԷԿ 27002-2008 <<Տեղեկատվական տեխնոլոգիաներ. Անվտանգության ապահովման մեխանիզմներ. Տեղեկատվական անվտանգության կառավարման գործնական կանոններ>> ազգային ստանդարտներին համապատասխան: 
70. Պաշտոնական կայքի պաշտպանության վիճակի ստուգման և տեղեկատվական անվտանգության աշխատանքների կազմակերպումը իրականացվում է պետական կառավարման մարմնի համապատասխան պաշտոնատար անձի կողմից:

71. Այլ կազմակերպության կողմից պաշտոնական կայքի շահագործման, ղեկավարման և տեղեկատվության տեղադրման աշխատանքների կազմակերպման դեպքում, պետական կառավարման մարմինը կնքում է համապատասխան պայմանագիր այդ կազմակերպության հետ, որտեղ սահմանվում են տեղեկատվության հասնելիության ապահովման, տրամադրման, փոխանցման և անվտանգության ապահովման պայմանները:

IX. Պաշտոնական կայքի տեղեկատվական անվտանգության ապահովման և գործունեության պայմանների բնութագրումը

72. Պաշտոնական կայքի գործունեության ապահովող տեղեկատվության ավտոմատացված համակարգը ներառում է` տեղեկատվության և նրա մշակման տեխնոլոգիաները, գործող համակարգ, օգտագործողի տեղեկատվական միջավայրը և ֆիզիկական միջավայրը, որում գործում է ծրագրային համակարգը և սարքավուրումները: Տեղեկատվության անվտանգության ապահովման ժամանակ անհրաժեշտ է հաշվի առնել համակարգի բոլոր բաղկացուցիչների բնութագրերը:

73. Այլ պաշտոնական կայքի տեղեկատվական ռեսուրսներին հղումներ տալու ժամանակ անհրաժեշտ է հաշվի առնել պաշտոնական կայքի անվտանգության ապահովմանն ուղղված պահանջները: 

X. Տեղեկատվությունը պաշտոնական կայքում և դրա մշակման տեխնոլոգիան

74. Պաշտոնական կայքի տեղեկատվությունը բաժանվում է երկու մասի` ընդհանուր հասանելի և տեխնոլոգիական տեղեկատվություն:
75. Ընդհանուր հասանելության տեղեկատվությունը տեղադրված է պաշտոնական կայքում: 
76. Տեխնոլոգիական տեղեկատվությանը վերաբերում է տեղեկատվական անվտանգության ղեկավարման համակարգին, ինչպես նաև տեղեկատվական համակարգի ղեկավարման և տեղեկատվության (հասցեների, ազգանունների, նույնականաց​ման տվյալների, օգտագործողի և տեխնիկական անձնակազմի  գաղտնաբառերի, համակարգի օբյեկտներին հասանելիության իրավունքների, աուդիտորական և հաշվառման մատյանների, տվյալների բազաների, համակարգերի և դրանց պաշպանության ապահովման, աշխատանքային չափորոշիչների հավելվածների վարաբերյալ տեղեկատվություն)  մշակման եղանակի վերաբերյալ տվյալներ:
77. Տեխնոլոգիական տեղեկատվությունը նախատեսված է միայն ՏԱԿՀ և տեղեկատվական համակարգի գործունեությունը ապահովող անձնակազմի որոշ աշխատողների համար:
78. Պաշտոնական կայքում տեղեկատվության մշակման միջոցները և եղանակները (պահպանում, փաստաթղթավորում, փոխանցում, կառավարում, թարմացում) որոշվում են տեղեկատվության մշակման տեխնոլոգիայով՝ հաշվի առնելով տեղեկատվության պաշտպանության նորմերը և ստանդարտները:
79. Տեխնոլոգիական տեղեկատվության հասնելիության և ընդհանուր հասանելի տեղեկատվության թարմացման դեպքում սերվերի հետ միացումը անհրաժեշտ է իրականացնել կրիպտոգրաֆիկ ֆունկցիաների և արձանագրությունների կիրառմամբ:
80. ՏԱԿՀ-ը պետք է ապահովի պաշտոնական կայքում տեղադրված տեղեկատվության հասանելության և պաշտպանության պահանջների կատարումը, ինչպես նաև պաշտոնական կայքի տեխնոլոգիական տեղեկատվության գաղտնիությունը, հասանելիությունը և պաշպանությունը:
81. Տեղեկատվության մշակման տեխնոլոգիան պետք է համապատասխանի պաշտոնական կայքի գործունեությունը ապահովող տեղեկատվական համակարգի տեղեկատվական անվտանգության պահանջներին:
82. Պաշտոնական կայքի ընդհանուր հասանելի տեղեկատվության պաշտպանությանը, ինչպես նաև տեխնոլոգիական տեղեկատվության գաղտնիությանը և պաշտպանությանը ներկայացվող պահանջների ապահովման համար անհրաժեշտ է օգտագործել տեխնոլոգիաներ, որոնք ապահովում են թույլատրված հասանելիություն տեղեկատվությանը և պաշտպանություն չթույլատրված փոփոխություններից:
83. Տեղեկատվության մշակման տեխնոլոգիան պետք է բացահայտի պաշտոնական կայքի տեղեկատվությանը չթույլատրված հասանելիության փորձերը և այդ տեղեկատվության հետ կապված գործընթացները, ինչպես նաև ապահովի համակարգում չթույլատրված հասանելիության փորձերի գրանցումը:
84. Պաշտոնական կայքի հասանելիության կանոնների խախտման դեպքում  ՏԱԿՀ-ն պետք է արգելափակի օգտագործողի մուտքը:
85. Տեխնոլոգիական միջոցների կիրառումը պետք է ապահովի պաշտոնական կայքի տեղեկատվության պահուստային պատճենման և տվյալ տեղեկատվության վերականգնման գործնթացը:
XI. Հաշվողական համակարգ

86. Բնութագրիչներ.
1) տեղեկատվական համակարգը բաղկացած է տեղեկատվական բովանդակության ղեկավարման, տեղեկատվական համակարգից օգտվողների փոխազդեցության և տվյալների փոխանակման ենթահամակարգերից:
2) տեղեկատվական բովանդակության ղեկավարման ենթահամակարգը ապահովում է պաշտոնական կայքում տեղեկատվության ստեղծումը, պահպանումը, թարմացումը և կազմված է տեղեկատվության մշակման միջոցներից, համակարգային ծրագրերից և հավելվածներից,
3) տեղեկատվական համակարգից օգտվողների փոխազդեցության ենթահամակարգը ապահովում է պաշտոնական կայքի ընդհանուր հասանելի տեղեկատվությանը օգտվողների հասանելիության վերաբերյալ հարցումների մշակումը, որոնք ներկայացվում են HTML-փաստաթղթերի տեսքով, օգտագործելով տվյալների փոխանցման ցանցերը և ստանդարտ ինտերնետ արձանագրություններ: Ենթահամակարգը  կազմված է ծրագրային ապահովման միջոցներից և սարքավորումներից, որոնք հնարավորություն են տալիս մշակելու օգտվողների հարցումները, ապահովում են օգտվողներին անհրաժեշտ տեղեկատվական ռեսուրսների փնտրումը և դրանց հասանելիությունը,
4) տվյալների փոխանակման ենթահամակարգը ապահովում է տեղեկատվության նախապատրաստումը և համակարգից դուրս տեղեկատվության փոխանակումը, ինչպես նաև համակարգի ներսում՝ սերվերի և օգտվողների միջև տեղեկատվության փոխանակումը՝ իրականացնելով ստեղծման, պահպանման և միացման գործընթացները,
5) ՏԱԿՀ կազմող տեղեկատվական անվտանգության պահանջներին համապատասխան կարող են օգտագործվել ինչպես սովորական, այնպես էլ համակարգային ծրագրերի և հավելվածների պաշտպանության միջոցներ:
87. Պահանջները.
1) ՏԱԿՀ կազմող ծրագրային, ապարատային, ծրագրա-ապարատային ապահովումը պետք է փաստաթղթավորվի և սերտիֆիկացվի գործող օրեսդրությանը համապատասխան,
2) ՏԱԿՀ համակարգում նոր բաղկացուցիչների, համակարգային ծրագրերի, հավելվածների, ծառայությունների տեղակայումը, ինչպես նաև ցանցային ռեսուրսների  տեղադրումը չպետք է խախտի տեղեկատվության անվտանգության պահանջները որոնք ապահովում են պաշտոնական կայքի գործունեությունը:
XII. Օգտվողների տեղեկատվական միջավայրը

88. Տեղեկատվական համակարգի գործունեության ընթացքում կատարվող աշխատանքների բնույթից և տեղեկատվություն հասանելիության իրավունքից կախված, օգտվողները բաժանվում են հետևյալ խմբերի.

1) ընդհանուր հասանելի տեղեկատվություն ստանալու իրավունքով պաշտոնական կայքից օգտվողներ,
2) հասանելիության իրավունք ունեցող, ՏԱԿՀ ղեկավարող և սպասարկող, տեղեկատվական համակարգերի ադմինիստրատորներ (տեղեկատվական անվտանգության ադմինիստրատոր, տեղեկատվական անվտանգության այլ ծառայությունների ադմինիստրատոր, ծառայությունների ադմինիստրատորներ, ցանցային ադմինիստրատորներ, դոմենային անվանումների համակարգի (Domain Name System) ադմինիստրատորներ, PROXY, (File Transfer Protocol) և այլ ռեսուրսների,
3) տեխնիկական անձնակազմ, որն ապահովում է տեղեկատվական համակարգի գործունեության մակարդակը, տեխնիկական միջոցների վիճակի մշտական ստուգումը (էլեկտրիկներ, տեխնիկական անձնակազմ), 
4) ծրագրային ապահովման մշակողներ, ովքեր ապահովում են նոր գործընթացների մշակումը և սպասարկումը, ինչպես նաև ծառայությունների սպասարկումը, տեղեկատվական համակարգի ֆիզիկական կառուցվածքի մշակողները և նախագծողները, 
89. Պահանջները.

1) այն օգտագործողները, ովքեր սպասարկում են ՏԱԿՀ-ն և ղեկավարում տեղեկատվական համակարգերը, պետք է ունենան իրենց ծառայողական պարտականությունների հետ կապված տեղեկատվության անվտանգության և ծրագրային ապահովման սպասարկման ու օգտագործման հմտություններ,
2) պաշտոնական կայքի տեղեկատվության հասանելիությունը պետք է սահմանվի տեղեկատվական անվտանգության ապահովման պահանջներին համապատասխան, 
3) տեխնիկական միջոցները (ծրագրեր և սերվերային սաքավորումներ) պետք է արգելափակեն չթույլատրված հասանելիությունը (տվյալների փոփոխությունը) և ապահովեն տվյալների պահպանումը, 
4) հասանելիության իրավունք ունեցող օգտվողների նույնականացումը, ՏԱԿՀ-ի սպասարկումը և ղեկավարումը, ինչպես նաև պաշտոնական կայքում իրականացվող բոլոր գործընթացների պարտադիր գրանցումը: 
5) տեխնիկական անձնակազմը և պաշտոնական կայքը մշակողները համակարգի սարքավորումներին և ծրագրային միջոցներին հասանելիություն կարող են ունենալ միայն ծրագրային ապահովման տեղադրման և թեստավորման, սաքավորումների տեղադրամն և տեխնիկական սպասարկման ժամանակ և ՏԱԿՀ տեխնոլոգիական տեղեկատվության հասանելիության սահմանափակման դեպքում, 
6) պաշտոնական կայքից օգտվողների տեղեկատվության հասանելիությունը ապահովում է ինտերնետ կապի ոլորտում գործող նորմերի պահանջներին համապատասխան:

XIII. Ֆիզիկական միջավայրը
90. Ֆիզիկական միջավայրը, որում գործում է պաշտոնական կայքը, ներառում է.
1) տարածքները, որտեղ տեղադրվում են պաշտոնական կայքի տեղեկատվական համակարգի բաղկացուցիչները (սերվերներ, աշխատանքային կայաններ, միացման սարքավորումներ, ՏԱԿՀ միջոցներ, փաստաթղթերի և տեղեկատվության կրիչների արխիվը, սպասարկող անձնակազմի աշխատավայրեր և այլն),
2) էլեկտրաէներգիայի կուտակման և հողանցման համակարգը, հակահրդհային համակարգը և ազդանշանային համակարգը, 
3) տեխնիկական  և հեռահաղորդակցության այլ միջոցներ:
91. Ֆիզիկական միջավայրին ներկայացվող պահանջները.
1) պաշտոնական կայքի տեղեկատվական համակարգի բաղկացուցիչները պետք է տեղադրվեն վերահսկվող տարածքում, իսկ մուտքը դեպի այդ տարածքներ պետք է լինի սահմանափակ,

2) էլեկտրաէներգիայի կուտակման, հողանցման, հակահրդեհային համակարգի և ազդանշանային համակարգի, ինչպես նաև այլ տեխնիկական միջոցների և հեռահաղորդակցական միջոցների տեղադրումը և շահագործումը իրականացվում է գործող օրենսդրությանը համապատասխան:
XIV.Անցումային դրույթներ

92. Սույն որոշումն ուժի մեջ է մտնում հետո վեց ամսյա ժամկետում բոլոր պետական մարմինների պաշտոնական կայքերը պետք է համապատասխանեցվել սույն որոշման պահանջներին:
ՀԻՄՆԱՎՈՐՈՒՄ

Հայաստանի Հանրապետության կառավարության <<Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին>> որոշման նախագծի վերաբերյալ

1. Անհրաժեշտությունը 
Հայաստանի Հանրապետության կառավարության <<Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին>>  որոշման նախագիծը մշակվել է Հայաստանի Հանրապետության կառավարության 2011 թվականի հունվարի 13-ի <<Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին>> թիվ 111-Ն որոշման 1-ին հավելվածի 54-րդ կետի համաձայն, որի նպատակն է սահմանել պետական մարմինների պաշտոնական կայքերի տեխնիկական և կազմակերպչական բնույթի միասնական պահանջներ, անվտանգության ապահովման միասնական մեխանիզմներ և պաշտոնական կայքերում բովանդակության ներկայացման նկատմամբ պահանջներ:

2. Ընթացիկ իրավիճակը և խնդիրները
Հայաստանի Հանրապետության գրեթե բոլոր պետական մարմինները ունեն իրենց պաշտոնական կայքերը, սակայն չկա պետական մարմինների պաշտոնական կայքերի ստեղծման, շահագործման և անվտանգության ապահովման միասնական մոտեցումները: 
Հայաստանի Հանրապետության օրենսդրությամբ կանոնակարգված չէ նաև   պետական մարմինների պաշտոնական կայքերի ստեղծման, շահագործման և անվտանգության ապահովման մեխանիզմների կիրառման, ինչպես նաև  պաշտոնական կայքերում բովանդակության ներկայացման նկատմամբ պահանջներ: 
3. Կարգավորման նպատակը և բնույթը

ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին>>  որոշման նախագծի նպատակն է սահմանել` 

1) տեղեկատվական և տեխնոլոգիական բաղկացուցիչների պահպանման և ապահովման պահանջներ,

2) տեխնիկական և կազմակերպչական բնույթի պահանջներ,

3) անվտանգության ապահովման պահանջներ:
Որոշման նախագծով սահմանված պահանջները հիմք կհանդիսանան պաշտոնական կայքերի ստեղծման, շահագործման և անվտանգության ապահովման միասնական մոտեցում ապահովելու համար:
 4. Որոշման նախագծի մշակման գործընթացում ներգրավված ինստիտուտները և անձիք

ՀՀ կառավարության <<Հայաստանի Հանրապետությունում էլեկտրոնային առևտրի ինստիտուտի զարգացմանն ուղղված ծրագրին հավանություն տալու մասին>>  որոշման նախագծի մշակման գործընթացին մասնակցել են <<Ինտերնետ հանրություն>> ՀԿ-ի համապատասխան մասնագետները:

5. Ակնկալվող արդյունքը
Որոշման նախագծի ընդունման արդյունքում կկարգավորվի պետական մարմինների պաշտոնական կայքերի ստեղծման, շահագործման, բովանդակության ներկայացման և անվտանգության ապահովման միասնական մոտեցումները, ինչպես նաև կսահմանվեն պահանջներ, որոնք հիմք կհանդիսանա պետական մարմինների պաշտոնական կայքերի ստեղծման և շահագործման համար:

Մ. ՎԱՐԴԱՆՅԱՆ
0

